
				এই পাতাটির মুদ্রণ সংশোধন করা প্রয়োজন। 
চতুর্থ অধ্যায় Գ@:
গণের মধ্যে প্ৰতিযোগিতা উপস্থিত হয়। এই হৰ্ম্ম্য কি ভাবে নিৰ্ম্মিত হইবে, তাহা সহজে স্থির হইল না ; ২৭০ প্ৰকার নক্সা কর্তৃপক্ষের নিকট পেশ করা হইল। অবশেষে জৰ্ম্মানীর প্রধান প্ৰধান স্থপতি, এবং জৰ্ম্মানীর পররাষ্ট্র-সচিব হের ভন যাগো ও মার্কিনস্থ জৰ্ম্মান রাজদূত কাউণ্ট বার্ণসষ্টফর্ণ প্ৰভৃতি রাজপুরুষেরা সেই সকল নক্সা পরীক্ষা করিয়া হের মোয়েরিং নামক স্থপতির নক্সাটিই মনোনীত করিলেন । কিন্তু কৈসার সেই নক্সাও অগ্ৰাহা করিয়া বলিলেন, ইহার সহিত ওয়াসিংটন নগরের হস্ম্যাদির আকারগত সামঞ্জস্য রক্ষিত হইবে না । তিনি সকল নক্সা নামঞ্জুর করিয়া বার্লিনস্থ রাজ-প্রাসাদের স্থপতি হের ভন ইনেকে এই গৃহের নক্সা প্ৰস্তুত করিতে, আদেশ করিলেন।-বুদ্ধিমান ইনে সম্রাটের অভিসন্ধি বুঝিয় তাহার উপদেশানুসারে এক নুতন নক্সা প্ৰস্তুত করিলেন ; এবং তদনুসারে হৰ্ম্ম্য নিৰ্ম্মিত হইল। কৈসার এইরূপে শিরোবেষ্টন-পুৰ্ব্বক নাসিক প্ৰদৰ্শন না করিয়া স্বয়ং একখানি নক্সা অ্যাকিয়া দিলে, ২৭০ খানি নক্সা লইয়া এতগুলি লোকের গলদঘৰ্ম্ম হইবার আবশ্যক হইতে না ;-কিন্তু কৈসারের চাল সাধারণের দুরধিগম্য।
বস্তুতঃ, কৈসারের ন্যায় কুটনীতিজ্ঞ সম্রাট পৃথিবীতে বিরল ; কুটনীতিতে তিনি সচিবশ্রেষ্ঠ বিসমার্ককে ও পরাজিত করিয়াছেন।
বিসমার্কের নিকট জৰ্ম্মান সাম্রাজ্য কত দূর ঋণী—তাহা ইউরোপের ইতিহাস-পাঠকগণের সুবিদিত। বিসমার্কই প্রসিয়ার ক্ষুদ্র ক্ষুদ্র প্রদেশগুলি সন্মিলিত করিয়া, নানা বিরোধ-বিসংবাদ ও অনৈক্য দূর করিয়া, তাহাদিগকে মহাপরাক্রান্ত সমৃদ্ধিসম্পন্ন জৰ্ম্মান সাম্রাজ্যে পরিণত করিয়া ছিলেন ; তঁহারই অনন্যসাধারণ চেষ্টায় প্রসিয়ার নরপতি জৰ্ম্মান সম্রাট নামে প্ৰসিদ্ধিলাভে সমর্থ হইয়াছিলেন। প্ৰকৃত প্ৰস্তাবে, বিসমার্কই

				 এই পাতা শেষ সম্পাদিত হয়েছে ০৩:২৬টার সময়, ৭ অক্টোবর ২০১৬ তারিখে।

